
   No               	                                                                         «   »   «   »   2022 թ.


ՕՀԱՆ ԴՈՒՐՅԱՆԻ ԾՆՆԴՅԱՆ 100-ԱՄՅԱԿԻՆ ՆՎԻՐՎԱԾ՝ «ՕՀԱՆ ԴՈՒՐՅԱՆ» ՏԵՍԱՖԻԼՄԻ ՆԿԱՐԱՀԱՆՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
	Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով, ինչպես նաև Հայաստանի Հանրապետության կառավարության 2022 թվականի հուլիսի 14-ի N 1081-Ն որոշմամբ՝ Օհան Դուրյանի ծննդյան 100-ամյակին նվիրված՝ «Օհան Դուրյան» տեսաֆիլմի նկարահանման նպատակով՝

Հ Ր Ա Մ Ա Յ ՈՒ Մ    Ե Մ՝

	1. Հաստատել Օհան Դուրյանի ծննդյան 100-ամյակին նվիրված՝ «Օհան Դուրյան» տեսաֆիլմի նկարահանման ծրագիրը` համաձայն հավելվածի:
	2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168 Արվեստների ծրագրի» «11024. Օհան Դուրյանի ծննդյան 100-ամյակին նվիրված՝ «Օհան Դուրյան» տեսաֆիլմի նկարահանում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից հատկացնել 17098.9 հազար (տասնյոթ միլիոն իննսունութ հազար ինը հարյուր) դրամ՝ Օհան Դուրյանի ծննդյան 100-ամյակին նվիրված՝ «Օհան Դուրյան» տեսաֆիլմի նկարահանման ծախսերն ապահովելու համար:
	3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Օրդեր Ֆիլմ փրոդաքշն» սահմանափակ պատասխանատվությամբ ընկերությանը հատկացնելու մասին պայմանագիր (այսուհետ` պայմանագիր):
	4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
  5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ  Ա. Խզմալյանին:

[bookmark: _GoBack]                                                                             ԱՐԱՅԻԿ  ԽԶՄԱԼՅԱՆ
                                                              (պարտականությունները կատարող)


Հավելված
 ՀՀ կրթության, գիտության,
 մշակույթի և սպորտի նախարարի
«   » «    » 2022 թ.
N      -Ա/2 հրամանի

ԾՐԱԳԻՐ
Օհան Դուրյանի ծննդյան 100-ամյակին նվիրված՝ «Օհան Դուրյան» տեսաֆիլմի նկարահանման
	1
	Կազմակերպության անվանում

	«Օրդեր ֆիլմ փրոդաքշն» ՍՊԸ

	2
	Կազմակերպության գտնվելու վայր
	ք. Երևան, Վաղարշ Վաղարշյան փող., 24/7 շենք

	3
	Ծրագրի անվանում
	Օհան Դուրյանի ծննդյան 100-ամյակին նվիրված՝ «Օհան Դուրյան» տեսաֆիլմի նկարահանում

	3.1
	Բովանդակություն 
	«Օհան Դուրյան» աշխատանքային անվանումով փաստավավերագրական ֆիլմը ներկայացնելու է մեծանուն դիրիժորի կյանքն ու ստեղծագործական ուղին Հայաստանում և նրա սահմաններից դուրս՝ բացահայտելով Դուրյան-դիրիժորին և Դուրյան-հայրենանվեր գործչին:
Ֆիլմը կպատմի Մաեստրոյի փարիզյան, Լայպցիգի Գրանդհաուզյան գործունեության մանրամասների, բեյրության,ամերիկյան, ռուսաստանյան համերգաշարերի և այլ նշանակալից համերգների մասին՝ ներառելով դրվագներ վերոնշյալ համերգներից:
Ֆիլմը հագեցած կլինի ականավոր դիրիժորի կյանքի առնչվող լուսանկարներով, տարբեր ժամանակների նկարահանումների դրվագներով:

	3.2
	Նպատակ 
	Հանդիսատեսին ներկայացնել Օհան Դուրյանին՝ իբրև տաղանդավոր դիրիժորի, միաժամանակ ընդգծելով Մաեստրոյի մարդկային հատկանիշներն ու հասարակական գործունեությունը:  

	3.3
	Անցկացման ժամկետ
	2022թ. նոյեմբեր

	3.4
	Անցկացման վայր
	«Մոսկվա»  կինոթատրոնի դահլիճ

	3.5
	Ակնկալվող արդյունք
	Օհան Դուրյանի ստեղծագործական ուղու հանրահռչակում՝ 52 րոպե տևողությամբ փաստավավերագրական ֆիլմով, որը մեծ էկրանին պաշտոնական ցուցադրումից հետո կցուցադրվի հեռուստատեսությամբ

	3.6
	Ոչ ֆինանսական ցուցանիշներ
	1 ֆիլմ
500 հանդիսատես

